
Pérmbledhje

Né kété shkrim trajtohen disa probleme gé lidhen me gjuhén letrare shqipe. Si u
krijua gjuha letrare shqipe dhe a pati qasje té drejté lidhur me kété problem madhor
pér kulturén shqipe? Pse né vitin 1946 elbasanishtja, qé ishte gjuhé letrare pér té
gjithé shqiptarét, u ndérrua me toskérishten? E njéjta gjé ndodhi edhe mé 1972,
bile deri né kété kohe funksiononin dy dialekte né ményré té pavarur. Por me kété
Kongres "u njésua" gjuha letrare e re duke ua hequr nga goja 70 pérqgidéshit madje
edhe paskajoren gege "me punue'’; e cila jo vetém g€ jeton tek 70- 80 pérqindéshi
i shqiptaréve, por edhe thuaja tek te gjithé shqiptarét edhe sot né veri dhe ne jug.

Ky shkrim éshté, né njéfaré ményre, edhe njé lloj ftese pér debat dhe pér t’i
shqyrtuar me kujdes edhe njé heré kéto probleme.

Nga ngjarjet mé té médha né historiné e kulturés shqgiptare, gé patén karakter gjithékom-
bétar deri sot mund té vegohen tri: Kongresi i Manastirit té vitit 1908, kur u vendos
alfabeti shqip pér té gjithé shqiptarét, Komisija Letrare Shqipe (né Shkodér) teté
vijet mé voné (filloi mé 1 shtator té vitit 1916 dhe pérfundoi me 22 maj té vitit 1918),
si pérpjekje e paré serioze pér krijimin e njé gjuhe standarde me bazé elbasanishten dhe
Kongresi i Drejtshkrimit té€ Gjuhés Shqipe, mbajtur né Tirané mé 1972, kur u
vendos Drejtshkrimi i gjuhés shqipe.

Ajo gé u vendos né Kongresin e Manastirit gqe hapi i paré pér bashkimin e kom-
bit tone nga piképamja kulturore. Deri atéheré shkrimtarét shgiptaré shkruanin sa me
alfabet grek, sa me até latin, por edhe me alfabet turk. Por kongresi i rrafshoi kéto
kundérthénie brenda shqiptaréve pér sa i takon alfabetit duke e béré té mundur qé
shkrimet e shqiptaréve té lexoheshin nga té gjitha trevat ku jetonin ata. Né Kongres
morén pjesé intelektualé nga té gjitha trojet e Shqipérisé, pérveg intelektualéve nga ar-
béreshét e Italisé. Kongresi i Manastirit, qé vjet shénoi edhe njéqind vjetorin e tij, hapi
edhe rrugé té reja drejt konsolidimit t€ kombit shqiptar né trojet e veta etnike.

Ngjarje tjetér me shumé réndési qe Komisija Letrare Shqipe e vitit 1916-1918,
kur me propozimin e Luigj Gurakuqit dhe me miratimin e té gjithé t€ pranishméve,
elbasanishtja do té vendosej si dialekt bazé pér formimin e gjuhés letrare gjithékombétare.
Kjo pér arsye se si pér nga karakteristikat e pérgjithshme gjuhésore, si edhe pér nga ana
gjeografike, elbasanishtja ishte mu ne kufi té gegérishtes dhe té toskérishtes. Kétu té dy



dialektet e médha té gjuhés soné pérbénin njé model shumé té pranueshém pér té gjithé
shgiptarét. Kjo edhe u déshmua se ishte e folmja e cila do t’i bashkonte kéto dy dialekte.
Kété mendim kishte Xhuvani, Cabeji etj. Kjo gjuhé standarde pér té gjithé shqiptarét u
zbatua né Shqipériné etnike deri me vitin 1946, pra 30 vjet ekzistencé, kurse né Kosové
dhe né trojet e tjera jashté Shqipérisé mé shumé se 5 dekada, gjaté sé cilés kohé nguli
rrénjé té thella né mé shumé se gjysmén e Shqipériseé.

Hapi tjetér qé, né parim do té duhej té ishte kurora e bashkimit té& kombit, qe Kon-
gresi i Drejtshkrimit, i mbajtur, si¢ dihet, kétu e 37 vite mé paré né Tirané, pra mé
1972. Kétu u mblodhén gjuhétaré nga té gjitha trojet shqiptare: nga Shqgipéria, Kosova,
Magedonia, Mali i Zi, nga arbéreshet e Italisé etj. Dhe ky Kongres u quajt KONGRESI
I DREJTSHKRIMIT, gé, né fakt do té duhej té ishte ngjarje gé do té ¢onte mé tej
procesin e integrimit shpirtéror né drejtim té bashkimit kombétar, edhe pse territorialisht
té ndaré mé shumé se ¢do popull tjetér né boté, e mos té flasim pér Evropé.

Por Kongresi i 72-és a e pérmbushi misionin e pritur? Po té shikohet detalisht, do té
thoshim se jo, pasi gé, sipas mendimit toné, shumé mé dobiprurése do té kishte gené,
sikur gé elbasanishtja té mbetej bosht i gjuhés letrare, ashtu sikur kishte gené pér mé
tepér se 30 vjet. Dhe ky Kongres vetém ta forconte kété vijé. Fundja, elbasanishtja
kishte béré njé pérvojé bukur té gjaté né pérdorimin e saj né té gjitha sferat e kulturés
s¢ shqiptareve, si brenda Shqipérisé, (lexo: prej vitit 1916- 18 e deri me 1946 )dhe
shgiptaréve né Kosové dhe né trevat e tjera jashté Shqipérisé etnike. Po momenti gé
ia ndérroi kahen e lumit, nuk ishte viti 1972. Ishte viti 1946 kur né Shqipéri filloi
arbitrarisht té zbatohej dialekti toské. Pse ndodhi kjo mé miré e diné "gjuhétarét"
komunisté té regjimit té Enver Hoxhés, té cilét, posa e morén pushtetin, e ndérruan edhe
gjuhén, pra né vend té elbasanishtes e vuné toskérishten. Pse ky ndérrim rrénjésor? A u
pyet ndokush nga 60 ose 70 pérqgindéshi i shgiptaréve té tjeré qé jetonin né pjesén veriore
té Shqipérisé, a u pyet ndokush nga shqiptarét e Kosovés, té Magedonisé, té Malit té Zi
apo té Italisé? Kujt i pengoi elbasanishtja, e cila kishte elemente té té dy dialekteve, mé
shumeé se cfarédo qofté dialekti tjetér gé do té ishte mé e pérshtatshme pér njé zhvillim
mé té shpejté té njé gjuhe té pérbashkét letrare gjithékombétare? Pérgjigje s'ka. Né
Kongresin e 72-és morén pjesé punétoré shkencoré, gjuhétaré, akademiké nga té gjitha
trojet shqgiptare. Dhe kjo ishte shumé miré e menduar nga organizatoret e Kongresit, se
cfarédo qofté vendimi qé do té merrej, ata do té thoshin se ky vendim ishte marré nga té
gjithé, edhe pse ata gé shkuan nga Kosova dhe trojet e tjera shqiptare jashté Shqipérisé
etnike nuk mundén té bénin gjé, apo nuk deshén té bénin gjé, s€ paku pér ta arsyetuar
géllimin se pér cfaré edhe kishin shkuar atje.

Pse shkuan atéheré delegatét nga Kosova, Mali I Zi apo nga Maqgedonia?

Uné them se kéta pérfagésues té gjysmés sé kombit, sidomos ata nga Kosova, nuk
béné asgjé. Shkuan atje, e pané Tiranén, géndruan dhe u kthyen si kofini pas té vjelit.
"Gjuhétarét" kosovaré nuk e mbrojtén (apo nuk patén fuqi pér ta mbrojtur) madje
as faktin kur Kongresi e hodhi poshté paskajoren gege "me punue" si "té pa vleré".
Dhe kur u kthyen zotérinj né Universitetin e Prishtinés dhe kudo né Kosové, tani duke
treguar servilitetin e tyre ndaj organizatoréve té Kongresit dhe, duke dashur ta arsyetonin
mospunén e tyre, té cilét shkuan "si muca pas daisé", si thoté njé fjalé popullore, filluan
té na "bindin" neve studentéve se paskajorja gege nuk "kishte gené" e nevojshme té



géndronte né gjuhén e njésuar letrare. E si mund té shpjegohet kjo "perlé" gé dilte,
madje, nga goja e gjuhétaréve tané, profesoréve tané té nderuar? Kjo tingéllon, pikérisht,
sikur t’1 thuash njé njeriu: uné po ta prej kété krah, por mos u mérzit se do ta ngjes njé
tjetér gé do té funksionojé shumé mire, se ai krahu yt ishte i panevojshém!

Dhe vendimet e Kongresit gené ato qé gené. I dimé té gjithé. Né Kongres u vendos
"unanimisht", si¢ merreshin gjithnjé vendimet né sistemet totalitare, gé dialekti toské té
ishte bazé e gjuhés letrare me disa "plotésime" nga sfera e leksikut, marré nga dialekti
gegé. Dicka sa pér ta kriposur! N& rregull, edhe uné pajtohem dhe nuk kam asgjé kundér
dialektit toské, bile e dua dhe ¢moj shumé. Po pyetja éshté se a u organizua Kongresi ta
bashkonte vérteté popullin shqiptar, qofté bile né aspektin shpirtéror dhe kulturor apo
ta ndante até?

Vendimet e Kongresit u pané qarté se nuk gené né favor té bashkimit. Mbeti njé vragé
né kulturén shqiptare pér gati tri dekada. Dhe gjaté késaj periudhe, ¢éshtja e gjuhés
mbeti, si té thuash, temé tabu. Né Shqgipéri nuk guxonte mé askush té kundérshtonte,
né Kosové, sado qé u pérqafua mé tepér si pérgjigje ndaj pushtetit serb, se shqiptarét,
edhe pse té ndaré ishin njé. Kurse realiteti i ri gjuhésor né gjysmén e Shqipérisé etnike,
né Kosové e diasporé, né realitet, ishte kafshaté qé nuk po kapérdihej lehté. Kjo klimé
vazhdoi deri né vitet ’90. Fill pas "demokratizimit" t& Shqipérisé kjo temé, madje u bé
njé prej ¢éshtjeve mé té debatuara pér kohén. Mund té thuhet lirisht se, gjuha filloi
me té madhe té béhej subjekt férkimesh dhe trajtimesh qé nga shtresat mé té uléta e
deri né instancat mé té larta shkencore. Kéto probleme dolén né pah, sidomos nga disa
intelektualé té pérndjekur nga regjimi komunist si Martin Camaj, Sami Repishti e ndonjé
tjetér.

Nejse. Né até kohé, né Kosové, té ballafaquar me situatén tepér té réndé politike, sic
thamé mé lart, por edhe kudo tjetér ku kishte shqiptaré né ish -Jugosllavi, shqgiptarét e
Kosovés e pranuam gjuhén letrare té re ashtu si¢ edhe iu servua. Mé kujtohet bile g€, jo
vetém studentét dhe nxénésit e shkollave té mesme, por edhe i madh e i vogél ia nisén
tash té mésonim gjuhén letrare, a standarde a quaje si té duash, se fundja as Kongresi
nuk e kishte té garté se ¢faré ishte; a ishte Kongres i Drejtshkrimit, Kongres i Gjuhés sé
Njésuar, apo Kongres i Standardit? Né kété pyetje mund té pérgjigjen sot zotérinj si nga
Tirana, ashtu edhe nga Prishtina. Kurré nuk éshté voné. Megjithaté, kudo né veri pra
edhe né Kosové me té madhe gjuha letrare (ta quajmé késhtu) filloi t&8 MESOHEJ (tani
ky versioni i ri), né jug, pra edhe né Tirané, vazhdonte té FLITEJ. Hajde tash barazohu,
nése mundesh, me véllezérit toské, té cilét den baba den e kané folur até gjuhé (lexo:
dialekt).

Shpesh mé ka réné té bisedoj me intelektualé nga Kosova, po ashtu edhe nga Shqipéria,
lidhur me kété temé. Pse ndodhi késhtu dhe a ka mundési qé gjuhétarét t€ ulen edhe
njé heré e ta debatojné kété ¢éshtje mé nivel kombétar (té ftohet njéfaré lloj kongresi).
Fatkeqésisht, me sa po vérej, njé gatishméri e tillé éshté shumé e vogél. Fundja, gjuhén
e njésuar letrare nuk arritém ta mésojmé ashtu si¢ duhet ( lexo: ta flasim ), as studentét
e Universitetit té Prishtinés (lexo: studentét e gjuhés shqipe), po as profesorét e mi té
nderuar. Kur i dégjon ata se si pérpigen ta flasin gjuhén e njésuar (disa sish) edhe té
béjné pér té geshur. Uné isha njéri nga studentét e shumté té asaj kohe qé e pérjetuam
kété ndryshim né sferén e gjuhés. Qé nga ajo kohé uné jam marré vazhdimisht me gjuhén,



kam gené mésimdhénés i gjuhés shqipe dhe jam edhe sot. Thuaja gjithé karrierén time
ia kam kushtuar gjuhés, por ajo g€ mé ka preokupuar mua dhe besoj se edhe té tjerét
éshté, se njé gegé kur e flet gjuhén letrare, ai né té njéjtén kohé edhe duhet té mendojé
se ¢faré po thoté dhe si po e thoté, kurse ai i jugut jo. Ai e ka mendjen vetém te tema
se ai nuk di té flasé ndryshe, pra nuk ka mundési t& gabojé né theks a né ndonjé ¢éshtje
tjetér gramatikore qé nuk e ka pérdorur deri dje, sepse ka lindur, éshté edukuar né até
ambient gjuhésor. Imagjinojeni pér njé cast, jo njé njeri té thjeshté, por njé akademik
nga Gjirokastra p. sh. té dalé né TV e té flasé nja disa minuta né elbasanishte apo né
dialektin e veriut. Cka mendoni se do té ndodhte? Cirk i vérteté! Tani gjendja e gjuhés
letrare a e standardit éshté kjo qé éshté. Por ¢éshtja éshté sot se a jemi té gatshém ta
shtrojmé edhe njé heré céshtjen e gjuhés né nivel kombétar apo jo? Ose mé miré té
themi a jemi té gatshém t’i afrojmé kéto divergjenca né kohén kur tani pas pavarésisé sé
Kosovés gjasat pér njé bashkim kombétar jané edhe mé té médha se kurdo heré mé paré?
A &shté duke u shkuar né mendje gjuhétaréve se, krahas zhvillimit ekonomik dhe politik,
edhe gjuha do té luante rolin e saj pozitiv? Nése mungon ky vullnet i ndérsjellé druaj
se nuk do té shkojé shumé kohé dhe do té krijohet edhe njé gjuhé "shtetérore" brenda
trungut shqgiptar, do té krijohet gjuha "shtetérore" gege, ashtu si¢ po ka tendenca té
krijohet "identiteti shtetéror kosovar". E pérgjegjésia pér kété atéheré ku do té bie? E
ku tjetér pos né Akademiné e Shkencave té& Tiranés dhe té Prishtinés, té cilat si duket
jané duke pritur té€ ndodh njé "gérdec kulturor" pér t’u zgjuar nga gjumi i thellé!



